
 

IRISGARRITASUN-POLITIKA 

Euskalduna Jauregia - Palacio Euskalduna, S.A. 

 

EUSKALDUNA BILBAOko zuzendaritzak helburu gisa ezarri du, Erakundearen Gestio 
Sistemaren baitan integratzea bere jardunetik eratorritako irisgarritasun unibertsalerako 
kontrol eta kudeaketarako beharrezko prozedurak. Helburu horrekin, bere instalazioetan 
bezero eta erabiltzaileei eskaintzen dizkien zerbitzuen irisgarritasun baldintzak hobetzea 
bilatzen da, eta, era berean, Euskalduna Jauregira sartzen diren pertsona guztiek 
erosotasun baldintza berdinekin gozatzeko aukera izatea. 

Helburu hori lortu ahal izateko, EUSKALDUNA BILBAOk, honako konpromiso eta oinarrizko 
printzipio hauek bere gain hartzen ditu: 

- Une bakoitzean indarrean dagoen legeria eta lege eskakizunak betetzea, eta baita ere 
EUSKALDUNA BILBAOk legetik harago beharrezkotzat jotzen dituenak, 
hobekuntzarako konpromiso nabariarekin.  

- Irisgarritasun unibertsalari buruzko UNE 170001 arauan bildutako DALCO 
eskakizunak aplikatzea. 

- Gure instalazioak mantentzeko eta etengabe hobetzeko beharrezko baliabideak 
esleitzea eta kasu bakoitzaren araberako laguntza teknikoak ematea, Euskalduna 
Jauregian egiten diren ekintza eta ekitaldi guztietan irisgarritasun unibertsala bete 
dadin, larrialdi egoerei lotutakoak ere kontuan hartuta. 

- Bezero eta erabiltzaileen beharretara egokitu eta moldatzeko jarrera proaktiboa 
izatea. 

-  Enpresako kide guztien parte hartzea irisgarritasunari lotutako gaietan, hala, 
jauregian egiten diren ekintza eta ekitaldi guztietan presente egongo da beti 
irisgarritasun politika. 

- Zentzu horretan, beharrezkoa da baita ere Euskalduna Jauregian lan egiten duten 
azpikontratatutako enpresen elkarlana, hala nola gure bezeroentzako eta 
bisitarientzako ekintzak egiten dituzten enpresena. 

- Dibertsitate funtzionala duten pertsonekiko kultura positiboa garatzea, batik bat 
irisgarritasunari eta integrazioari dagokionez. 

Zuzendari nagusi bezala, irisgarritasun arloko kudeaketa-sistema bultzatzeko konpromisoa 
hartzen dut. Horretarako, plantilla guztiaren parte hartzea ezinbestekoa izango da 
EUSKALDUNA BILBAOren helburuak egikaritzeko, betiere elkarlan kontziente eta aktiboa 
sustatuz. 

Politika guzti horren komunikazioa elkartearen web orriaren bidez bermatuta geratuko da 
(www.euskaldunabilbao.com). 

